
Кодекс на однесување на наставници 

1. Професионалност и почитување на етичките стандарди 

• Наставниците се обврзуваат да се однесуваат професионално, етички и 

соодветно во сите ситуации поврзани со нивната работа. 

• Постојано треба да покажуваат почит кон учениците, колегите, родителите 

и сите други вработени во училиштето. 

• Забрането е какво било однесување што може да предизвика 

дискриминација, пристрасност или непочитување на човековите права. 

2. Посветеност на наставниот процес   

• Работното време на наставникот е 6 саати. Наставникот задолжително да 

биде во својот кабинет/паралелка најдоцна 10 минути пред почетокот на 

наставата. 

• Наставникот да го почитува работното време. 

• Наставниците треба со максимална посветеност да го спроведуваат 

наставниот процес, обезбедувајќи квалитетно образование и поддршка на 

учениците. 

• Тие треба да користат современи методи и техники на учење кои ги 

поттикнуваат учениците на критичко размислување, креативност и 

саморазвој. 

• Наставниците се должни да го започнат часот на време. 

• Наставниците  се должни редовно да ја следат и евидентираат редовноста 

на учениците во е-дневникот на паралелката 

• Часот треба редовно да биде евидентиран, како и отсутните ученици. 

• Секој час треба да биде добро испланиран и тоа на тој начин што ќе 

овозможува максимален ангажман на сите ученици и постигнување на 

максимумот од зацртаната цел до крајот на часот. 

3. Почитување на учениците и индивидуален пристап 

• Наставниците треба да покажуваат почит и разбирање кон сите ученици, 

без разлика на нивните способности, етничка припадност, пол или религија. 

• Обврзани се да им пружат поддршка на учениците, земајќи ги предвид 

нивните индивидуални потреби и темпо на учење. 

4. Одговорност за безбедноста на учениците 

• Наставниците се должни да ја гарантираат безбедноста на учениците 

додека се на училишната територија или учествуваат во училишни 

активности. 

• Во случај на инцидент или опасност, наставниците треба веднаш да 

реагираат и да ги известат соодветните лица. 

5. Комуникација со родителите 

• Наставниците треба да одржуваат отворена, транспарентна и 

професионална комуникација со родителите.(без навреди, омаловажување 

и исмејување) 

• Сите информации поврзани со напредокот или однесувањето на учениците 

треба да бидат пренесени навремено и објективно. 

6. Тимска работа и соработка 

• Наставниците треба да промовираат тимска работа и соработка меѓу 

колегите, придонесувајќи за позитивна и поддржувачка работна атмосфера. 

• Поделбата на задачи и одговорности треба да се спроведува 

транспарентно и рамноправно, во духот на меѓусебна помош. 

7. Заштита на приватноста 

• Наставниците треба да ја почитуваат приватноста на учениците и нивните 

семејства. 

• Сите лични информации за учениците, како што се оценките, педагошките 

мерки и здравствените податоци, треба да се третираат со дискреција и 

доверливост. 

8. Постојано професионално усовршување 

• Наставниците треба континуирано да го развиваат своето знаење и 

вештини преку учество на обуки, семинари и работилници. 

• Тие треба да бидат отворени за нови методи, техники и технологии кои 

можат да го подобрат квалитетот на наставата. 

9. Објективност и праведност при оценувањето 

• Наставниците се должни да го оценуваат напредокот на учениците 

објективно и праведно, врз основа на нивниот труд и постигнувања. 

• Непристрасноста во оценувањето е клучен принцип кој мора да се 

почитува. 

10. Пример за однесување 

• Наставниците треба да бидат пример за соодветно и одговорно 

однесување на учениците, како во училиштето, така и во пошироката 

заедница. 

• Тие треба да покажуваат одговорност, емпатија, самоконтрола и 

професионализам во секоја ситуација. 

• Наставниците секогаш да внимаваат на својот јазик, кој треба да биде 

литературен, јасен, достапен и достоинствен. 

 

Овој кодекс е водич за професионално однесување на наставниците, кој 

гарантира дека училиштето е место за квалитетно образование и позитивен раст 

на учениците. 

 


